
Datta Prarthana Stotram

ದತ್ತಪ್ರಾರ್ಥನಾಸ್ತೋತ್ರಂ

ಪ್ರಭೋ ದೇವದೇವ ಪ್ರಭೋ ದತ್ತದೇವ . ತಾರಕೋಽಸ್ಮಾಕಮಕಹೃತ್ತ್ವಮೇವ ..

ಪ್ರಭೋ ದೇವ ದೇವ ಪ್ರಭೋ ದತ್ತದೇವ ..ಧ್ರು ..
ಏಹಿ ಕರುಣಾಕರಾ ಪಾಹಿ ಪರಮೇಶ್ವರಾ .

ತ್ರಾಹಿ ಭವಸಾಗರಾದಖಿಲದೇವ ..

ಏಹಿ ಲಘು ಸನ್ಮತೇ ಏಹಿ ಲಘು ಸತ್ಪತೇ .

ದೇಹಿ ಲಘು ಸದ್ಗತೇ ಶುದ್ಧಭಾವಂ .. 1..

ತ್ವಮಸಿ ದುರಿತಾಪಹಾ ತ್ವಮಸಿ ಭವತಾಪಹಾ .

ತ್ವಮಸಿ ಕುಮತಾಪಹಾ ಸರ್ವದೇವ ..

ತ್ವಮಸಿ ಹಿತಕಾರಕಸ್ತ್ವಮಸಿ ಭಯವಾರಕ-.
ಸ್ತ್ವಮಸಿ ಭವತಾರಕಃ ಸಾಧುದೇವ .. 2..

ತ್ವಮಸಿ ಮಮ ದೈವತಂ ತ್ವಮಸಿ ಮಮ ಜೀವಿತಂ .

ತ್ವಮಸಿ ಮಮ ಸಕಲಹಿತಜಾತಮೇತತ್ ..

ತ್ವಮಸಿ ಮಮ ಚಾಲಕಸ್ತ್ವಮಸಿ ಮಮ ಪಾಲಕ-
ಸ್ತ್ವಮಸಿ ಮಮ ತಾರಕೋ ದತ್ತದೇವ .. 3..

ಆರ್ದ್ರಮತಿಕೋಮಲಂ ಸಾಂದ್ರಕರುಣಾಲಯಂ .

ಸಾಂದ್ರಚಿತಿಸೋಜ್ವಲಂ ಸುಕೃತಶೀಲಂ ..

ಹೃದಯಮಿಹ ವಿಶ್ರುತಂ ಸದಯಮಜ ತೇ ಮತಂ .

ಸುನಯ ಸಹಸಾ ದ್ರುತಂ ಭವತು ದೇವ .. 4..

ದೇವ ಭವದಾವತಸ್ತೀವ್ರತರತಾಪತಃ .
ದತ್ತ ಸಂತಾಪಿತಂ ಮಾಽಭಿಷಿಂಚ ..

ಸತ್ಕಟಾಕ್ಷಾಮೃತೈಃ ಪೂಜಿತಾಂಘ್ರೇಽಮೃತೈಃ
ಸಂಸ್ತುತಾಸ್ತಾನೃತೈಃ ಪಾಹಿ ದೇವ .. 5..

ಘೋರಘೋರಾಂಧಕಾರಾವೃತೇ ಸದ್ಗತೇಽಗಾಧಸಂಸಾರಕೂಪೇ ದುರಂತೇ .

ಪತಿತಮತಿಮನ್ಯುನಾ ಘೋರಕಾಲಾಹಿನಾ
ಸಂವೃತಂಮೋಚಯಾಶ್ವೋವ ಮಾಽವ .. 6..

ಘೋರಭವಸಾಗರೇ ಸರ್ವಥಾ ದುಷ್ಕರೇಽಸ್ಮಿನ್ನನಾದಾವನಂತೇಽನಪಾರೇ .

ದತ್ತಪ್ರಾರ್ಥನಾಸ್ತೋತ್ರಂ

ಪತಿತಮಿಹ ದುಃಸ್ಥಿತಂ ಕರ್ಮವಾತಾಹತಂ
ಪ್ರೋದ್ಧರಾರ್ತಂ ಪ್ರಭೋ ಮಾಂ ಸುಭಾವ .. 7..

ಮತ್ಸಮಃ ಪಾಪಕೃತ್ತ್ವತ್ಸಮಃ ಪಾಪಹೃತ್ .

ನಾಸ್ತ್ಯಪರ ಈಶ್ವರ ಪ್ರಾರ್ಥಯೇ ತತ್ ..

ಯತ್ತ್ವಮಿಚ್ಛಸಿ ವಿಭೋ ತತ್ಕುರುಷ್ವ ಪ್ರಭೋ .

ವಾಸುದೇವಾರ್ಥಿತ ಶ್ರೀಶ ದೇವ .. 8..

ಇತಿ ಶ್ರೀವಾಸುದೇವಾನಂದಸರಸ್ವತೀವಿರಚಿತಂ ಶ್ರೀದತ್ತಾತ್ರೇಯಪ್ರಾರ್ಥನಾಸ್ತೋತ್ರಂ
ಸಂಪೂರ್ಣಂ .

